
AB
VS
CE

[I-Qorti,

Rat ir-rikors guramentat li permezz tieghu I-attrici
ppremettiet u talbet hekk:

[lli I-attrici u I-konvenut m’ humiex mizzewgin;

Il I-partijiet kellhom relazzjoni bejniethom u frott ta’ din ir-
relazzjoni twieldet fid-29 ta’ Gunju, 2006 tarbija bl-isem ta’
D (Dok. A);

llli I-konvenut, minkejja li gie interpellat diversi drabi, ged
jirrifjuta li jirrikonoxxi lit-tarbija u konsegwentement m’
huwiex ged jissomministra manteniment skond il-ligi;

Ghaldagstant jghid il-konvenut ghaliex din I-Onorabbli
Qorti m’ ghandhiex tiddikjara u tiddeciedi illi:

1. ll-konvenut huwa missier it-tarbija frott ir-relazzjoni
bejn il-partijiet u dana bl-opra ta’ periti nominandi;

2. llli I-konvenut ghandu jigi kkundannat minn din il-
Qorti li jissomministra lill-attrici ghall-minuri dik ir-retta
alimentarja li tigi ffissata minn din il-Qorti u bil-modalitajiet
ukoll hekk iffissati;

Bl-ispejjez kontra I-konvenut li minn issa hu ngunt in
subizzjoni.

Rat ir-risposta guramentata tad-Direttur tar-Registru
Pubbliku li permezz taghha ecepixxa:

1. llli preliminarjament fil-mertu I-esponent mhux edott
mill-fatti kif allegati fir-rikors guramentat u ghalhekk
jirrimetti ruhu ghall-provi dwar it-talbiet, inkluz dawk it-
testijiet xjentifici necessarji, ghal gudizzju ta’ din |-
Onorabbli Qorti.

2. llli subordinatament u minghajr pregudizzju ghas-
suespost, jehtieg illi r-rikorrent tispecifika d-dettalji
personali kollha ta’ I-allegat missier naturali u cioe’ ta’ I-
intimat C E sabiex jekk it-talbiet tar-rikorrenti jintlaqghu,
dawn id-dettalji ikunu jistghu jigu inseriti fl-Att tat-Twelid in
kwistjoni.

3. Il minghajr pregudizzju ghas-suespost, jekk it-
talbiet dedotti fir-rikors jintlagghu il-kunjom tal-minuri
ghandu jigi.

4. llli l-esponent jirrileva i fir-rigward tat-tieni talba
dedotta fir-rikors huwa mhux il-legittimu kontradittur.

5. Il ghandha ssir id-debita pubblikazzjoni fil-Gazzetta
tal-Gvern ai termini ta’ I-Artikolu 254 tal-Kap 16 tal-Ligijiet
ta’ Malta.

6. i fi kwalunkwe kaz it-tibdil rikjest fl-Att tat-Twelid
mhuwiex attribwibbli ghal xi nuqgas ta’ I-intimat i
ghaldagstant m’ghandux jigi soggett ghall-ispejjez ta’ I-
istanti.

7.  Salv eccezzjonijiet ulterjuri.

Rat is-sentenza moghtija minn din il-Qorti fis-7 ta’ April
2009 li permezz taghha giet deciza l-ewwel talba;*

Rat is-sentenza moghtija minn din il-Qorti fis-17 ta’ Frar
2010 li permezz taghha giet milqugha t-talba tal-konvenut
maghmula b’ rikors ghall-gustifikazzjoni tal-kontumacja,

Rat ir-risposta guramentata tal-konvenut C E,
relattivament ghat-tieni talba, li biha eccepixxa: li hu
ghandu mezzi finanzjarji limitati; li r-retta alimentarja li hu
ged ihallas fil-prezent ta’ mitt ewro [€100] hija I-ghola rata
li jista’ jhallas fil-prezent; li |-attrici tgawdi “mill-ghola rata
ta’ beneficju socjali fil-konfront tal-minuri”; i I-attrici
“tinstab f qaghda finanzjarja stabbli bbazata fuq impieg
fiss u redditizju li certament jippermetti lill-istess attrici stil
ta’ hajja elevata.”; li I-ebda somma m’ hi dovuta minnu fil-
konfront tal-arretrati tar-retta alimentarja, stante li huwa

LA 11

gja hallas lill-attrici akkonti ta’ “aktar minn €1,5007;

Rat id-digriet moghti minn din il-Qorti fit-28 ta’ Gunju 2010
li permezz tieghu I-konvenut gie ordnat li, pendente lite,
jhallas lill-attrici s-somma mensili ta’ €160 ghall-
manteniment tal-minuri;?

Rat [-atti tal-kawza, inkluzi I-affidavits u d-dokumenti
prezentati, kif ukoll ir-rikors tal-konvenut prezentat fl-4 ta’
Awwissu 2010;

Semghet ix-xhieda bil-gurament;

Ikkunsidrat;

1 Fol. 78
2 Fol. 179

llli dan il-gudizzju jikkoncerna t-tieni talba ta’ l-attrici, li
permezz taghha geda titlob Ii din il-Qorti tiffissa retta
alimentarja  pagabbli  mill-konvenut lilha, bhala
manteniment ghal binthom komuni D |i twieldet fid-29 ta’
Gunju 2006.

i mill-provi jirrizulta li I-attrici tghix principalment bil-
beneficju socjali filwaqt li taghmel xoghol part-time |i fis-
sena 2009 minnu ppercepiet paga bazika ta’ €40.10 fil-
gimgha. Minn naha tieghu I-konvenut fis-sena 2008
dahhal gross I-ammont ta’ €9,457.

llli, ghalkemm il-konvenut jghid Ili fil-prezent huwa
dizokkupat, mill-prospett prezentat minnu jrrizulta li huwa
jiggestixxi negozju relatat mal-bini, izda li skond hu ged
imexxi b’ telf. Inoltre, ma gie prezentat ebda dokument in
sostenn ta’ I-allegazzjoni tieghu li huwa dizokkupat.

llli din il-Qorti, wara li ezaminat il-provi akkwiziti, u hadet
ukoll konjizzjoni tal-kontenut tar-rikors prezentat mill-
konvenut fl-4 ta’ Awwissu 2010; kif ukoll, tenut kont tal-
mezzi tal-partijiet, tenut kont tal-fatt li [-obbligu tal-genitur li
jikkontribwixxi ghall-manteniment ta’ uliedu huwa assolut,
ghajr ghall-kaz ta’ impossibbilita’ reali li jiggenera ntrojtu,
tenut kont ukoll li I-konvenut ghandu wild iehor xi mantni,
u wkoll tenut kont tal-fatt li [-attrici wkoll ghadha
relattivament zghira u f eta’ li tista’ tiggenera ntrojtu
sabiex tikkontribwixxi ghall-manteniment tat-tifla, il-Qorti
hija tal-fehema i I-kontribut  tal-konvenut ghall-
manteniment ta’ bintu ghandu jkun ta’ €160 fix-xahar,
liema ammont jinkludi I-ispejjez [ordinarji] ta’ sahha u ta’ |-
edukazzjoni tal-minuri.

llli in kwantu ghall-arretrati 1-Qorti tordna li I-konvenut
jhallas lill-attrici manteniment ghat-tifla mid-29 ta’ Gunju
2006 bl-imsemmija rata, stante li f dak iz-zmien I-attrici
kellha angas opportunita’ li tiggenera ntrojtu, stante I-eta’
tenera tat-tifla. Minn din is-somma hekk komputata, i
tammonta ghal tmient elef hames mija u ghoxrin ewro
[€8,520]° ghandha titnaggas is-somma ta’ elf, hames mija

S 1€160 x 12 x 4] + [€160 x 5] + [€40]

u erbatax-il ewro u hamsin centzmu [€1,514.50] [LM650]
gja mhallsa mill-konvenut.

Ghal dawn il-motivi tiddeciedi billi, tilga’ t-tieni talba, u
tordna li I-konvenut ihallas lill-attrici retta alimentarja ta’
mitja u sittin ewro [€160] fix-xahar bhala |-kontribut tieghu
ghall-manteniment ta’ bintu D, fl-ewwel ta’ kull xahar;
liema retta alimentarja tinkludi Il-ispejjez ordinarji relatati
mas-sahha tal-minuri, u spejjez ordinarji ta’ I-edukazzjoni
ta’ l-istess; il-konvenut huwa wkoll ordnat ihallas lill-attrici
s-somma ta’ tmient elef hames mija u ghoxrin ewro
[€8,520] rapprezentanti manteniment arretrat mid-29 ta’
Gunju 2006 sas-7 ta’ Dicembru 2010, mill-liema ammont
ghandha tithaggas is-somma ta’ elf, hames mija u
erbatax-il ewro u hamsin centzmi [€1,514.50] [LM650] gja
mhallsa mill-konvenut.

L-ispejjez tat-tieni talba jkunu a kariku tal-konvenut in

kwantu ghal tlett kwarti [3/4], filwaqt li |I-kumplament
jibgghu a kariku ta’ I-attrici.

< Sentenza Finali >

